
						விக்கிமூலம் இலிருந்து

					

					


					
					
					இப்பக்கம் மெய்ப்பு பார்க்கப்படவில்லை
பெரியாருடன் ஒரே மேடையில் பேசினேன் 599.
இலவசக் கல்வித் திட்டத்தை எல்லோருக்கும் விரிவுபடுத்தி யமைக்கு முதலமைச்சர் பக்தவத்சலத்தை "கல்வி வள்ளல் என்று பெரியார் மனந்திறந்து பாராட்டியதைக் குறிப்பிட்டேன்.
輕 =
'நானும் பார்த்தேன். அது வெளியான உடனே என் கவனத்துக்குக் கொண்டு வந்தார்கள்.
“இதோ இருக்கிறது அந்த விடுதலை’ நாளிதழ்” என்று கூறியபடியே முதலமைச்சர் அந்த நாளிதழை என்னிடம் காட்டினார்.
பெரியார், மாண்புமிகு பக்தவத்சலம் அவர்களின் கல்வித் தொண்டை, தாராளமாகப் பாராட்டியதைப் பற்றி முதலமைச்சர் பெருமகிழ்ச்சி அடைந்தார். இது இயற்கை
பொது வாழ்க்கையில் இருப்பவர்களுக்குப் புகழும், இகழும் தாம் தேடாமலேயே தாமாக வந்து சேரும்.
காந்தி நாடு
கண்டிக்க வேண்டியபோது, கடுமையாகவே கண்டித்த பெரியார், பாராட்ட வேண்டிய நேரத்தில், அத்தகையோரைத் தாராளமாகப் பாராட்டத் தவறியதே இல்லை. -- தொடக்கத்தில் காந்தி அடிகளாரைப் பின்பற்றுவதில் சிறந்து விளங்கினார்.
பின்னர் அவருடைய திட்டங்களோடு கருத்து வேறுபாடு கொண்டபோது, அவற்றைக் கடுமையாகத் தாக்கி வந்தார்.
ஆனால் அண்ணல் காந்தியடிகள் உயிர்த் தியாகத்திற்கு ஆளானபோது, அண்ணலின் சீலத்தை, நாட்டுப் பற்றை, பொதுநல உணர்வை மக்களறியச் செய்வதில் முன்னணியில் இருந்தார்.
நம் இந்திய நாட்டுக்கே காந்தி நாடு' என்று பெயர் சூட்டும்படி அறிவுரை கூறி எழுதினார்.
ராஜாஜியின் மதிப்பு
மதிக்க வேண்டிய பண்பை, மத க்க வேண்டிய நேரத்தில், சரியாக மதிப்பிட்டுச் சொல்லி வந்தவர் பெரியார்.
தொடக்க காலத்தில், பெரியார் மூதறிஞர் ராஜாஜியோடு சேர்ந்து இந்திய விடுதலை இயக்கத்திற்குப் பெரிதும் பாடுபட்டார்.
ராஜாஜியைக் குருவாகவும் ‘காதலர்’ ஆகவும் வருணித்தார்.

		 இப்பக்கம் கடைசியாக 9 ஆகத்து 2018, 11:16 மணிக்குத் தொகுக்கப்பட்டது.

